
	3.1
	Բովանդակություն 
	«Երևանյան հեռանկարներ» 18-րդ միջազգային փառատոնի շրջանակներում կկայանա «Էմերսոն» լարային քառյակի համերգը: Երաժշտախումբը համարվում է կատարողական արվեստի մեջ կատարելության հասած խումբ, որն արդեն հինգ տասնամյակ գերում է միլիոնավոր ունկնդիրների` երաժշտական մեկնաբանությունների իր չգերազանցված որակով: «Էմերսոնը» միակ դասական երաժշտության խումբն է, որն ինն անգամ արժանացել է հեղինակավոր «Գրեմմի» մրցանակի: Երևանում երաժշտախումբը կներկայացնի իր երկացանկի առավել նշանակալի ստեղծագործությունները, մասնավորապես ծրագրում ընդգրկված են թե դասականից կլասիցիզմի ժամանակաշրջանը ներառող մինչև մոդեռն երաժշտության նմուշներ: Մանսավորապես կկատարվեն՝ Յոզեֆ Հայդնի Լարային կվարտետը՝ Դո մաժոր, оp. 70, Լ. վան Բեթհովենի թիվ 12 լարային կվարտետը, op. 127, Անտոն Վեբեռնի 6 Բագատելները և Բելա Բարտոկի  թիվ 3 Լարային կվարտետը:

	3.2
	Նպատակ 
	Համերգի իրականացման նպատակը հայ ունկնդրին արդի կատարողական արվեստի բարձրակարգ նմուշների ներկայացումն է, դասական երաժշտարվեստի հանրահռչակումը, կամերային երաժշտարվեստի կատարողական դպրոցի վերջին ձեռքբերումների հետ հայ երաժշտասերներին ծանոթացումը: 

	3.3
	Անցկացման ժամկետ
	11 նոյեմբերի, 2017թ.

	3.4
	Անցկացման վայր
	ք. Երևան, Արամ Խաչատրյան համերգասրահ

	3.5
	Ակնկալվող արդյունքներ 
	Ակնկալվում է, որ համերգի իրականացման արդյունքում կամրապնդվի Հայաստանի դիրքը տարածաշրջանում՝ որպես մշակութային երկիր, քանի որ աշխարհահռչակ քառյակը երբևէ հանդես չի եկել այս աշխարհամասում, նաև` ԱՊՀ տարածքում: Քանի որ այս տարիների ընթացքում փառատոնի համերգների շուրջ ստեղծվել է ունկնդրի խավ, որը, երիտասարդների մի մեծ բանակի հետ միասին, կրթվում և զարգանում է բարձրորակ երաժիշտների հետ կենդանի շփման արդյունքում, ակնկալվում է, որ համերգը նոր խթան կհանդիսանա նաև Հայաստանում մշակութային տուրիզմի զարգացմանը:

